Татарстан Республикасы Спас муниципаль районы 

(Болгар шәһәренең 2нче гомуми урта бирү мәктәбе) 

муниципаль белем бирү учреждениесе.

Тема: «Юлны чыканда сак булыгыз»

Болгар шәһәре 

2нче урта мәктәбенең

татар теле һәм әдәбияты укытучысы

Әхмәтова Гүзәл Әдһәм кызы

Болгар - 2009ел.

Тема: « Зилә белән күбәләк»

Максат: 
1.Лексик тема буенча балаларның белемнәрен һәм сөйләм 

   күнекмәләрен тирәнәйтү;



2.сөйләм һәм язма телнең белем күнекмәләрен 



   формалаштыру;



3.белемне практикада куллана белергә өйрәнү;



4.юлларда йөргәндә сак булырга өйрәтү.

Җиһазлау: рәсемнәр, тактада язылган җөмләләр, магнитофон, юл билгеләре, дәреслек.

Дәрес тибы: лексик күнекмәләрне формалаштыру.

Дәрес барышы:

1. Оештыру өлеше. Дежур укучы белән әңгәмә.

2. Фонетик күнегү.Тыңлагыз һәм кабатлагыз.

Төлке              олы

көмеш            солы

көлке              сорау

гөмбә              сора

көрәк              коры

өлге                тойма

сөлге              койма                               

3. Хәзер мин сезгә табышмаклар укыйм, ә сез җавапларын әйтерсез.

Кылга асылына,

Тимергә таяна.

Утырып чаба

Теләсә кая.   (Трамвай)

Ике аяклы үгез,

Маңгаенда куш мөгез. ( Велосипед)

Барам- барам- очы юк.( Юл)

-Әйе, дөрес.Молодцы.

Димәк, без сезнең  « Юлны чыкканда сак булыгыз!»- дигән теманы дәвам итәбез. Бүген без сезнең белән «Зилә белән күбәләк» дигән текстны укырбыз һәм юл йөрү кагыйдәләрен искә төшерербез.

Дәреслекләрегезнең  47нче битен ачыгыз.

4. Яңа материалны үзләштерү.


а) Хәзер  диктор текстны укый, ә сез игътибар белән 


тыңлагыз.Текст нәрсә турында?

Укучылар: Зилә белән күбәләк турында.

· Яхшы, молодцы.


ә) текстны уку, тәрҗемә эше.


б)Тактага карагыз әле. Биредә русча җөмләләр язылган, аларны 
   тексттан табып татарча әйтегез.

1) Она вышла на улицу одна.

         2) Зиля последвала за бабочкой.

3) Что-то случилось.

4) Она остановилась посреди дороги.

5) Одна машина остановилась около неё.

6) Иди ,наверное, родители беспокоятся.

-Яхшы. Афәрин.

5. Хәзер мин сезгә җөмләләр таратам. Бу җөмләләр  дөресме? Дөрес булмаса төзәтегез.Сезгә 1 минут вакыт.

а)Көн бик салкын иде.

ә)Ул күбәләк артыннан иярмәде, чөнки туңдырма сатучыны күрде.

б)Бер автобус аның янына ук килеп туктады.

в)Зилә юл аша чыгып өлгерде. 

г) Ул урамга абыйсы белән чыкты.

д)Шулвакыт аның янына бер дәү апа килде.

е)Зилә күбәләк турында онытты һәм бакчага йөгерде.

6. Физминут.

7. -Әйтегез әле, кыз юлда  йөрү кагыйдәләрен үтиме?

-Сезненчә ул юл кагыйдәләрен беләме?

-Сез юл йөрү кагыйдәләрен беләсезме?

-Әйдәгез әле, юл йөрү кагыйдәләрен кабатлыйбыз.Бу өй эше иде.

(Балаларның сөйләгәнен тыңлау).

-Шәһәр һәм посёлок урамнарында җәяүлеләр бары тик тротуардан яки җәяүлеләр өчен ясаган юлдан гына йөриләр һәм һәрвакыт юлның уң ягыннан баралар.

-Җәяүлеләр урам аша җир асты юлларыннан яки «зебра» дан гына чыгалар. Әгәр урам аша чыгу урыны күрсәтелмәсә, трансторт туктагач кына чыгырга ярый.

-Урам аша чыкканда башта сулга карарга, урам уртасына җиткәч туктарга, аннары уңга карарга, һәм әгәр юл ачык булса, урам аша чыгып китергә кирәк.

-Әгәр урам аша чыгып җитергә өлгермәсәгез, уртада туктап торырга кирәк.

-Светофорның кызыл  төстәге сигналы янган чакта, җәяүлеләргә урам аша чыгу тыела.

-Светофорның сары төсе янган чакта, машина йөртүчеләргә дә җәяүлеләргә дә хәрәкәт итү тыела.

-Яхшы.Молодцы.

    Светофорның утлары нәрсә ди?

    -Кызыл ут: « Кузгалма» -ди.

    -Сары ут:    «Сабыр» -ди.

    -Яшел ут:  « Ярый»  -ди.

    -Сез юл йөрү кагыйдәләрен беләсез икән. Бу кагыйдәләрне бозмаска тырышыгыз.

8. Дәресебезне дәвам итәбез. Дәфтәрдә эш. 10нчы күнегү 44нче бит.(Күп нокталар урынына кирәкле сүзләрне куеп языгыз.)

9. Физминут.

10.  Рәсемдәге юл билгеләрен беләсезме? Татарча әйтегез.

-Мәктәпкә барганда сезгә нинди юл билгесе очрый?

Укучы: -Мин мәктәпкә барганда миңа « юлны үтү  тыела» - дигән юл билгесе очрый. Һ.б.

11. Сөйләм телен үстерү.Юл йөрү кагыйдәләре турында бик күп шигырьләр язылган. Әйдәгез,шигырьләрне  тыңлап китик әле.

«Светофор тәмлетамак».

«Светофорның өч сүзе».

-Молодцы. Рәхмәт.

12. Без сезнең белән Зилә юл кагыйдәләрен белми дидек, чөнки ул кечкенә. Әйдәгез, аңа киңәшләр бирик.

-Бу киңәшләр үзебезгә дә бик файдалы булыр дип уйлыйм.

Укучылар:

-Урам аша чыкканда, светофорга кара: әгәр яшел ут янса чыгарга ярый.

-Туктап торган трамвайның алдыннан гына үт.

-Транстортта барганда,башыңны тәрәзәдән чыгарма. 

-Юл аркылы « зебра» аша гына чыгарга ярый.

-Юл аша чыкканда, башта сулга, аннан уңга кара.

-Юл янында уйнарга ярамый.

-Юл аша чыкканда йөгермә.

-Молодцы.Рәхмәт.

13. Диалог төзү.Дустыгыз белән күрешеп юл йөрү кагыйдәләре турында сөйләшегез.(Балалар парлап эшлиләр).

14. Йомгаклау.

-Без бүген дәрестә нәрсә турында сөйләштек?

-Сезгә дәрес ошадымы?

15.  Билгеләр кую.

16.  Өй эше. Дустыгызга юл йөрү кагыйдәләре турында киңәшләр бирегез.

